
Jiri yo ak Pwosè yo
LEKTI #2
Non: ________________________

Dat: _________________________


SS.7.CG.2.5 Eksplikasyon pou Kritè Referans 2: Elèv yo pral eksplike kalite jiri pwosè ki genyen yo, kòman yo chwazi jiri yo ak poukisa jiri pwosè yo enpòtan.







Pwosè devan jiri se yon konsèp ki santral nan demokrasi Ameriken an. Gen de kalite jiri k ap sèvi divès fonksyon nan sistèm jidisyè a. Jiri pwosè yo ak gran jiri yo. Yon jiri pwosè deside rezilta pwosè kriminèl ak sivil yo. Yon gran jiri deside si gen ase evidans pou akize yon moun pou yon krim epi kontinye vanse al nan faz pwosè a.

Gen de kalite pwosedi jidisyè jiri yo konn tranche dabitid. Pwosè kriminèl yo tranche dosye kote yo akize yon moun ke li komèt yon krim kont sosyete a. Pwosè sivil yo tranche dosye kote pledè yo, ki se yon moun oswa yon òganizasyon ki enplike nan yon pousuit lajistis, chache jwenn reparasyon pou prejidis prive yo tankou blesi pèsonèl, domaj nan byen, oswa vyolasyon kontra yo. Nan toude pwosedi jidisyè yo, se fonksyon jiri a pou l rann yon vèdik.

Nan pwosè kriminèl yo ak pwosè sivil yo jiri yo konn genyen ant 6 ak 12 moun ki dwe antann yo sou yon jijman inanim. Dabitid, pwosè kriminèl yo ak pwosè sivil yo, toude konn piblik men, deliberasyon jiri yo prive. Dosye kriminèl yo dwe pwouve yo te komèt krim lan "san okenn dout rezonab" anvan yo ka deklare yon akize koupab oswa pa koupab. Dosye sivil yo dwe pwouve yon "preponderans prèv", sa vle di "gen plis chans ke non" akize a te lakòz blesi plenyan an.

Yon gran jiri se yon jiri inik ki egzamine prèv pou deside si gen "koz pwobab", oswa ase prèv, pou akize yon moun pou yon krim. Si gran jiri a detèmine gen ase prèv, y ap bay yon enkilpasyon epi dosye a pral vanse al nan faz pwosè a. Gran jiri yo konn gen ladan ant 16 a 23 moun.  Deliberasyon gran jiri yo pa ouvè pou piblik, akize yo, oswa avoka yo asiste. 

Si yo chwazi w pou sèvi nan yon jiri, ou pral resevwa yon konvokasyon jirè. Yon konvokasyon jiri se yon dokiman yon tribinal voye ki egzije pou yon moun prezante pou patisipe ak rete disponib pou ranpli devwa li nan yon jiri nan yon lokal, lè ak dat presi. Lè w resevwa yon konvokasyon jiri, li l avèk anpil atansyon paske l bay repons pou prèske tout kesyon yo konsènan fonksyon jiri. Konvokasyon sa a gen ladan enfòmasyon konsènan enstriksyon sou fason pou mande egzansyon oswa repòte fonksyon an, enstriksyon sou peman ak estasyòman. 

Lè yo konvoke yon moun pou fonksyon jiri, li pa garanti ke yo pral efektivman chwazi moun lan pou jiri a. Lè yo bezwen yon jiri pou yon pwosè, yo pral rele deseri moun yo chwazi pami gwoup jiri potansyèl yo pou yo prezante nan tribinal la. Apre sa, jij la ak avoka yo pou toude pati ki konsène yo pral poze jirè potansyèl yo kesyon. Rezon ki fè yo poze yo kesyon yo se pou detèmine si jirè potansyèl yo pa gen okenn lyen ak dosye a ak pou asire yo ka rete net. Pwosesis sa a rele yon voir dire (wè di). 

Yo pa kapab chwazi jirè potansyèl yo si yo konnen yon moun ki enplike nan dosye a oswa si yo gen opinyon fò sou moun oswa kesyon ki konsène nan dosye a. Yo otorize avoka toude pati konsène yo egzante yon kantite jirè limite san yo pa bay yon rezon. Sa a jwe yon wòl nan estrateji toude pati yo pou yo eseye ranpòte pwosè a. Pwosesis voir dire la kontinye jiskaske jiri a gen kantite moun yo bezwen an.

Youn nan dwa fondamantal Konstitisyon Florid la ak Konstitisyon Etazini an garanti se dwa pou gen yon pwosè devan jiri. Lè w sèvi kòm yon jirè, w ap rann demokrasi nou an vin pi djanm. 

san okenn dout rezonab - kantite prèv legal ki nesesè pou kondane yon moun nan yon pwosè kriminèl
pwosè - yon kesyon yo souvle devan yon jij oswa yon tribinal lajistis
pwosè sivil - pwosè ki enplike pledè yo k ap eseye pwouve ke yon moun oswa yon òganizasyon te lakoz yon blesi baze sou preponderans prèv.
pwosè kriminèl - pwosè pou yon moun yo akize ki komèt yon krim ke yo konsidere ki se yon krim kont sosyete a globalman, ki abouti nan yon vèdik koupab oswa pa koupab yo pwouve san okenn dout rezonab. 
gran jiri - yon jiri espesyal k ap detèmine si gen "koz pwobab" ke yon moun te komèt yon krim ak si yo ta dwe tradui l lajistis
koupab - vèdik yon jiri rann ki detèmine ke yo atribiye ba w yon pati koupablite oswa responsablite pou yon fot presi.
jij - yon otorite piblik ki deside sou kesyon yo soulve devan yon tribinal
jirè - yon manm jiri
konvokasyon jiri - yon dokiman yon tribinal voye ki egzije pou yon moun prezante pou patisipe ak rete disponib pou ranpli devwa li nan yon jiri
jiri - yon gwoup sitwayen ki jire pou yo bay yon jijman veridik baze sou prèv ki prezante devan yon tribinal
pledè - yon moun oswa yon òganizasyon ki enplike nan yon pousuit lajistis.
preponderans prèv - kantire prèv legal nan pwosè sivil yo, ke yon moun dwe bay pou konvenk yon jij oswa yon jiri ke gen plis pase 50% chans ke reklamasyon an vrè.
koz pwobab - egzijans yo jwenn nan Katriyèm Amandman an ki dwe satisfè dabitid anvan lapolis ka arete, fouye, oswa resevwa yon manda. Nan pwosè yo, koz pwobab vle di ke yon moun rezonab ta kwè ke yo te komèt yon krim, oswa yo t ap komèt yon krim.
jiri pwosè - jiri ki deside si akize a te komèt krim lan jan yo akize li a nan yon pwosè kriminal, oswa si akize a te blese plenyan nan yon pwosè sivil
inanim - dakò nèt
vèdik - yon jijman
voir dire - pwosesis kote swa jij la oswa yon avoka kesyone jirè potansyèl yo pou detèmine si yo apwopriye pou fonksyon jiri.





Sous yo: 

